
തുലാമാസത്തിൽ കമലമ്മയുടെ വിവാഹവും മുൻ നിശ്ചയമനുസരിച്ചു നടന്നു.

മാധവൻപിള്ളയുടെ ഭാഗ്യമാണു മഹാഭാഗ്യം. ഭാൎഗ്ഗവിയേപ്പോലെ സകലഗുണസംപൂൎണ്ണയായ ഭാൎയ്യയെ ലഭിക്കുന്ന ഒരു പുരുഷനു ൟ ജീവിതത്തിൽ സുഖമേയുണ്ടാകയുള്ളൂ. ഭാൎഗ്ഗവി ഒരു കാലത്തു വളരെ കഷ്ടത അനുഭവിച്ചിട്ടുണ്ട്. അതുകൊണ്ട് ജീവകാരുണ്യമെന്ന ഗുണം അവൾക്കു സിദ്ധമായി. ഒരു വീട്ടുകാൎയ്യങ്ങൾ നടത്തിക്കൊണ്ടു പോകുന്നതിനുള്ള പടുത്വം വളരെ ചെറുപ്പത്തിലേ അവൾ സമ്പാദിച്ചിരുന്നു. അവളുടെ സഞ്ചാരംകൊണ്ട് ഒരു വിധം ലോകപരിചയം അവൾക്കു ലഭിച്ചു. വിദ്യാഭ്യാസത്തിലും ഭാൎഗ്ഗവി ഒട്ടും പിന്നോക്കമായിരുന്നില്ല. അക്കാലങ്ങളിൽ സാധാരണയായി സ്ത്രീകൾക്കു ലഭിച്ചിരുന്നതിലധികം വിദ്യാഭ്യാസം ഭാൎഗ്ഗവിയ്ക്കു ബാല്യത്തിൽതന്നെ ആശാനിൽനിന്നു സിദ്ധിച്ചിട്ടുണ്ട്. ഇത്രമാത്രം സൽഗുണങ്ങളുടെ നിദാനമായ ഒരു സ്ത്രീ ഏതു ഗൃഹത്തിനും ഭൂഷണം തന്നെയാണു. ഭാൎഗ്ഗവിയുടെ ഭാവിയേക്കുറിച്ചു നമുക്കിങ്ങനെ ആശംസിച്ചുകൊള്ളാം.



{{ഉദ്ധരണി|ധന്യൻ തൻ കാന്തനെശ്ശോഭനയവൾകമുദത്തെ-

  ശ്ശരജ്യോത്സ്നിപോലെ,                      

നന്ദിപ്പിക്കട്ടെതുഷ്ട്യാതരുണനവനുമ-

  ച്ചാരിതാൎത്ഥ്യംവരട്ടേ.

അന്യോന്യംവാച്ചിടുംസൽഗുണനിരകൾചമ-

  യ്ക്കുന്നതിൽബ്രഹ്മനേറ്റം

കന്നിക്കുംകൗശലത്തിൻഫലവുമിഹമനോ-

  ജ്ഞത്വവുംവന്നിടട്ടേ."




(ശുഭമസ്തു.)





--------ംംoo00ooംം--------





E.V.R. OONNYTHAN & Co.,---QYILON  1089.

